
ADDENDA  Nº  2 AO  CONVENIO  DE  COLABORACIÓN  ENTRE  A  AXENCIA  GALEGA  DE 
INFRAESTRUTURA  E  O  CONCELLO  DE  REDONDELA  PARA  A  MELLORA  DA  SEGURIDADE 
VIARIA E REORDENACIÓN DA PO-363 ENTRE REDONDELA E A PRAIA DE CESANTES

REUNIDOS

Dunha  parte,  María  Martínez  Allegue,  presidenta  da  Axencia  Galega  de  Infraestruturas, 
facultada para a formalización deste convenio polo Decreto 173/2011, do 4 de agosto, polo que 
se aproba o estatuto da Axencia Galega de Infraestruturas.

Doutra parte,  Digna Rivas Gómez, na súa condición de alcaldesa do Concello de Redondela, 
actuando en virtude das facultades representativas que lle atribúe o artigo 21.1 b) da Lei 7/1985,  
do 2 de abril, reguladora das bases do réxime local.

Ámbalas  dúas  partes  recoñécense  na  calidade  en  que  interveñen  con  capacidade  legal, 
suficiente  e  necesaria  para  o  outorgamento  do presente  convenio  de  colaboración  e,  a  tal 
efecto

EXPOÑEN

O  30  de  xullo  de  2025  asinouse  un  convenio  de  colaboración  entre  a  Axencia  Galega  de 
Infraestruturas e o Concello de Redondela para o acondicionamento da estrada autonómica PO-
363 entre Redondela e a praia de Cesantes, e a súa transformación nun viario urbano.

O importe das obras estímase en  1.594.713,10 € IVE incluído e serán financiadas polas dúas 
administracións.
O convenio,  na cláusula terceira e cuarta,  recolle a distribución de anualidades do seguinte 
xeito:

Anualidades Concello de Redondela Axencia Galega de Infraestruturas

2025 86.653,64 232.288,98

2026 216.634,10 580.722,46

2027 129.980,45 348.433,47

TOTAL 433.268,19 € 1.161.444,91 €

Con data 11 de novembro de 2025 asinouse unha addenda na que se modificou a distribución do 
investimento, que quedaron do seguinte xeito:   

Anualidades Concello de Redondela Axencia Galega de Infraestruturas

2026 216.634,10 580.722,46

2027 129.980,45 348.433,47

2028 86.653,64 232.288,98

TOTAL 433.268,19 € 1.161.444,91 €

O 27 de  maio  de  2026,  o  Concello  de Redondela  solicita  unha segunda addenda ao citado 
convenio. Propón trasladar o importe de anualidade 2026 a 2029.  Basea a súa solicitude no 
atraso que acumula a licitación do proxecto das obras por mor da interposición de ata tres 
recursos  especiais  en  materia  de  contratación.  Os  dous  primeiros  levaron  a  suspensión  da 
tramitación e foron resoltos polo Tribunal Administrativo de Contratación Pública de Galicia 
que obrigou a retrotraer o procedemento, e o terceiro aínda pendente de resolución por dito 
tribunal  que  acordou  a  medida  cautelar  da  suspensión  do  procedemento  solicitada  polo 
recorrente. 

Polo exposto,  procede  modificar  as  cláusulas  terceira  e  cuarta  para adaptar  as  achegas ás 
circunstancias reais cunha modificación das anualidades. Ao traspasar a anualidade 2026 a 2029 
o convenio mantén as tres anualidades iniciais.

O reaxuste económico afecta colateralmente á cláusula relativa á xustificación e pagamento, e 
a da vixencia do convenio.  

En consecuencia, as partes acordan subscribir a Addenda núm. 2 que se rexerá polas seguintes

CLÁUSULAS

Primeira. Modificación da cláusula terceira. Compromisos do Concello de Redondela.

Modifícase o punto 2 e o resto da cláusula mantén a súa redacción orixinal.

O Concello de Redondela obrígase a:

2. Achegar a cantidade de 433.268,19 €, IVE incluído, correspondente ás partidas de renovación 
das redes de saneamento e abastecemento e ao 50% da partida de renovación do alumeado e 
semaforización, de acordo coa seguinte distribución:

ANO IMPORTE €

2027 129.980,45

2028 86.653,64

2029 216.634,10

TOTAL 433.268,19

Segunda. Modificación da cláusula cuarta. Compromisos da Axencia Galega de 
Infraestruturas

A Xunta de Galicia, a través da Axencia Galega de Infraestruturas, asume o compromiso de 
financiar un máximo dun millón cento sesenta e un mil catrocentos corenta e catro euros con 
noventa  e  un  céntimos  (1.161.444,91  €) con  cargo  á  partida  orzamentaria  11.A1.512B.760.0, 
código de proxecto 1999-06714,  dos orzamentos  da Axencia  Galega de Infraestruturas,  de 
acordo coa seguinte distribución:

ANO IMPORTE €

2027 348.433,47

2028 232.288,98

2029 580.722,46

TOTAL 1.161.444,91

O Decreto 92/2025, do 13 de outubro (DOG núm.206  do 24 de outubro de 2025) recolle o 
cambio de  titularidade de todo o dominio público da estrada PO-363 entre Redondela e a praia 
de Cesantes tal como se establece na cláusula cuarta. A acta de entrega foi asinada o 9 de  
novembro de 2025.

Terceira. Modificación da cláusula quinta. Xustificación e pagamento 

Esta cláusula mantén a súa vixencia coa seguinte modificación:
Serán subvencionables os gastos de execución das obras realizados durante o anos 2027 a 2029.

Cuarta.- Modificación da cláusula décimo primeira. Vixencia do convenio. 

Este convenio terá vixencia dende a súa sinatura ata o 31 de decembro de 2029 e financiará os  
gastos realizados dende o 1 de xaneiro de 2027 nas condicións establecidas na cláusula quinta.

Quinta. Publicidade e rexistro

A sinatura da presente addenda suporá o consentimento expreso das partes asinantes para 
incluír e facer públicos os datos persoais que consten nela, e mailo resto de especificacións 

contidas  na  mesma,  de  conformidade  co  artigo  15  da  Lei  1/2016,  do  18  de  xaneiro,  de 
transparencia e bo goberno (DOG núm. 30 do 15 de febreiro) e o Decreto 126/2006, do 20 de  
xullo, polo que se regula o rexistro de convenios da Xunta de Galicia (DOG núm. 149 do 3 de 
agosto).

Sexta.- Protección de datos de carácter persoal

As partes asinantes obríganse ao cumprimento do Regulamento (UE) 2016/679 do Parlamento 
Europeo e do Consello, do 27 de abril de 2016, relativo á protección das persoas físicas no que 
respecta ao tratamento de datos persoais  e á libre circulación destes datos e polo que se 
derroga a  Directiva  95/46/CE  (Regulamento  xeral  de  protección  de  datos),  da  Lei  Orgánica 
3/2018, de 5 de decembro, de protección de datos persoais e garantía dos dereitos dixitais, e  
demais normativa vixente de aplicación en cada momento en materia de protección de datos.

E para que así conste, de conformidade con canto antecede, no exercicio das atribucións de que 
son titulares os  asinantes,  e  obrigando con iso ás Administracións  que representan,  asinan 
dixitalmente o presente acordo na data sinalada.

A presidenta da Axencia Galega de Infraestruturas, María Martínez Allegue

A alcaldesa do Concello de Redondela, Digna Rivas Gómez

